
Suppliment tal-Gazzetta tal-Gvern ta’ Malta Nru. 19,154, 18 ta’ Ottubru, 2013
Taqsima  B

____________________________________________________________________

A.L. 330 tal-2013

ATT DWAR L-EDUKAZZJONI
(Kap. 327)

Ir-Regolamenti tal-2013 biex jemendaw ir-Regolamenti tal-2013 
tal-Eżami għaċ-Ċertifikat tal-Matrikola

BIS-SAĦĦA tas-setgħat mogħtija lilu bl-artikoli 74 (5) u 75 (6) ta’ 
l-Att dwar l-Edukazzjoni (Kap. 327), il-Kanċillier ta’ l-Università ta’ Malta 
ppromulga dawn ir-regolamenti magħmula mis-Senat ta’ l-Università ta’ Malta 
bis-saħħa tas-setgħat mogħtija lilu bl-artikolu 75(3) u 79(b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2013 biex 
jemendaw ir-Regolamenti tal-2013 tal-Eżami għaċ-Ċertifikat tal-Matrikola u 
għandhom jinqraw u jinftiehmu bħala ħaġa waħda mar-Regolamenti tal-2013 tal-
Eżami għaċ-Ċertifikat tal-Matrikola, ippubblikati bħala Avviż Legali 133 tal-2013, li 
minn hawn ‘il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw mit-28 ta’ Ġunju, 2013 ‘il 
quddiem. 

L-Emenda għat-titlu tar-regolamenti prinċipali

3.  Fil-verżjoni tal-Malti, minflok it-titlu tar-regolamenti prinċipali għandu 
jidħol dan li ġej:

“Ir-Regolamenti tal-2013 tal-Eżami tal-Matrikola”

L-Emenda għar-regolament 1 tar-regolamenti prinċipali

4.  Fil-verżjoni tal-Malti, minflok ir-regolament 1 tar-regolamenti prinċipali 
għandu jidħol dan li ġej:

“It-Titlu u l-Interpretazzjoni

1.  (1)  Dawn ir-regolamenti jistgħu jissejħu bħala r-Regolamenti tal-2013 tal-
Eżami tal-Matrikola.

                (2)  F’dawn ir-regolamenti, kemm-il darba r-rabta tal-kliem ma teħtieġx 
mod ieħor –

“il-Bord tal-MATSEC” tfisser il-Bord tal-Eżamijiet tal-Matrikola u għaċ-
Ċertifikat tal-Edukazzjoni Sekondarja;

“iċ-Ċertifikat” tfisser iċ-Ċertifikat tal-Matrikola; u

“l-Eżami” tfisser l-Eżami tal-Matrikola.

     (3)  Il-Bord tal-MATSEC iżomm għalih id-dritt li jinterpreta r-regolamenti u 
s-sillabi marbutin mal-eżamijiet tiegħu.”

L-Emenda għar-regolament 5 tar-regolamenti prinċipali

5. Minflok il-paragrafi (4) u (5) tar-regolament 5 tar-regolamenti prinċipali 
għandu jidħol dan li ġej:

           “(4) (a) Il-kandidati li jissodisfaw il-kriterji f’dan ir-regolament għandhom 
jingħataw ic-Ċertifikat fuq il-bażi tal-aħjar riżultati miksuba.  

                    (b) Il-kandidati li jkunu għaddew minn tliet suġġetti jew aktar fil-
Livell Avvanzat ikunu ntitolati li jkollhom wieħed jew aktar minn dawn is-suġġetti 
kkunsidrat/i bħala sostitut/i għall-wieħed jew aktar mis-suġġetti fil-Livell Intermedju 
kif meħtieġ mir-regolament 2(a)(ii) hawn fuq.  F’dawn il-każijiet, is-suġġett jew is-
suġġetti li jkunu sostitwiti, ikunu kkunsidrati bħala fil-Livell Intermedju, grad għal 
grad, għall-għan tal-kalkulazzjoni tal-marki tal-grad kif indikat fil-paragrafu (5) ta’ 
dan ir-regolament.  Il-kandidati jkunu meħtieġa  jinfurmaw bil-miktub lill-Bord tal-
MATSEC liema suġġett/i jixtiequ jbiddlu.

(ċ)  Iċ-Ċertifikat għandu jkun maħruġ darba biss u għandu jindika li 
l-kandidat issodisfa l-kriterji għall-għotja.  Il-kandidati għandhom jirċievu wkoll 
traskrizzjoni tar-riżultati miksuba fis-suġġetti individwali  kif stabbilit fir-regolament 
6 hawn taħt.
  

(5) Il-marki tal-grad jingħataw għas-suġġetti kollha li l-kandidati jkunu 
għaddew minnhom, sa 100 marka tal-grad, kif ġej:

 
Livell Avvanzat 			   Livell Intermedju

Grad A – 30 marka tal-grad		  Grad A – 10 marki tal-grad 		
Grad B – 24 marka tal-grad		  Grad B –   8 marki tal-grad 		
Grad Ċ – 18-il marka tal-grad		 Grad Ċ –   6 marki tal-grad 		
Grad D – 12-il marka tal-grad		 Grad D –   4 marki tal-grad 		
Grad E –   6 marki tal-grad		  Grad E –    2 marki tal-grad,

sakemm li meta jkunu applikati l-ekwivalenzi ta’ dawn il-marki tal-grad, ir-regolament 
4 (b) ikun segwit għal dawk il-kandidati li jippreżentaw suġġett jew aktar suġġetti fil-
Livell Avvanzat minflok is-suġġett fil-Livell Intermedju.”


